
ГОЛОС  САМУРА

 26- ИЮЛДИЗ
гзаф миллетрин ве-
килрикай ибарат тир
Дагъустандин хал-
кьари, гьа жергедай
яз чи районэгьлий-
рини, милли сувар-
Дагъустан Респуб-
ликадин Конститу-
циядин Югъ шадви-
лин гьалара къейд
ийида.

Тамам 25 йис
идалай вилик
Дагъустан Респуб-
ликадин Конститу-
ция кьабулна. Ада чи республикадин государстводин та-
рихда важиблу ва цlийи чин ачухна, яни республика демок-
ратвилелди вилик финин рекьел элячlнавайди лишанла-
мишна.

Къе районэгьлийрин вилик экономика къвердавай вилик
фин таъминарунин, агьваллувал хкажунин, обществодин
уьмуьрдин вири хилера кlвалахар авай гьал хъсанарунин
ва къайдадик кутунин жигьетдай цlийи ва жавабдар вези-
фаяр акъвазнава.

Чна а кардихъ инанмишвал ийизва хьи, Конституцияди
чаз ганвай ихтияррал ва мумкинвилерал кlевелай амал аву-
налди, районэгьлийри чпин вилик акъвазнавай везифаяр
баркаллувилелди кьилиз акъудда.

Муниципальный райондин администрацияди вири рай-
онэгьлийриз Дагъустан Республикадин Конституциядин
Югъ рикlин сидкьидай мубаракзава ва виридахъ мягькем
сагъвал, ислягьвал, зегьметда гьакъисагъвални дурумлу-
вал хьана кlанзава.

                                                                   Ф.З. АГЬМЕДОВ,
                «Магьарамдхуьруьн район» муниципальный
                                  райондин администрациядин кьил.

 Суварин тебрик

    БАГЬА
 НАГРАДА
Россиядин Президент

Владимир Путина, Дагъус-
тан республикадин кьил
Владимир Васильевав «Ва-
тандин вилик лайихлувиле-
рай» 2- дережадин орден
шад гьалара вахкана. И ба-
гьа награда гунин гьакъин-
дай ихтияррин информаци-
ядин интернет- порталдал
Указ акъуднава.

Дагъустан республика-
дин кьил Васильев Влади-
мир Абдуалиевич, «Регион
социально-экономикадин
рекьяй вилик тухуник лай-
ихлу пай кутунай ва яргъал
йисара гьакъисагъвилелди
зегьмет чIугунай «Ватан-
дин вилик лайихлувилерай»
2- дережадин ордендиз лай-
ихлу хьана,- лугьузва Указ-
да.

ВАЖИБЛУ  ГУЬРУЬШ

ИСЛЕН юкъуз, Дагавто-
дордин векилар Тагьирхуь-
руьнкъазмайрин ва патарив
гвай хуьрерин агьалийрихъ
галаз гуьруьшмиш хьана.

Тагьирхуьруьнкъазмай-
рин администрацияда кьиле
фейи гуьруьшда Дагавтодор-
дин векилри, гьа зонада яша-
миш жезвай хуьрерин агьа-
лийри, «Магьарамдхуьруьн
район» МР- дин администра-
циядин къуллугъчийри, са
жерге хуьрерин администра-
цийрин кьилери, РД- дин об-
щественный милли фронт-
дин ва къайда хуьзвай орган-
рин векилри иштиракна.

Гуьруьшдал Гъапцегь-
Филер-Тагьирхуьр-Ялама ва
приграничный станция Са-
мурдал кьван  улакьар физ-
вай рехъ цIийикIа туькIуьр
хъувунин гьакъиндай месэ-
ладиз килигна.

Патарив гвай хуьрерай  и
гуьруьшдиз вишелай виниз
агьалияр атанвай.

«Дагестанавтодор» ГКУ-
дин руководителдин замес-
титель Ханмагьамед Рагьи-
мова, и зонадин агьалийри
наразивилер ийизвай рехъ
цийикIа туькIуьр хъувун па-

тал пландик квай
кIвалахрикай гегьеншдиз
лагьана.

Ханмагьамед Рагьимова
гъавурда турвал, «Трасса-
Д» тIвар алай подрядный
организациядин чпин
кIвалах намуслувилелди та-
мамар тавуниз килигна абу-
рухъ галаз кутIуннавай икь-
рар чIурнава. Алай вахтунда
торгар малумарнава ва цIийи
икьрар кутIунда. Гуьгъуьн-
лай къейд хъувурвал, авгус-
тдин вацра подрядный орга-
низация малум жеда ва и
кIвалахар т амамарунив
эгечIда.  Ремонтдин
кIвалахар  20- августдилай
башламишда ,- къейдна
Дагавтодордин векилди.

Агьалияр гъавурда тур-
вал, КьапIиркъазмаяр-Тагь-
ирхуьруьнкъазмаяр участок-
рин рехъ гъиле авай йисуз
ремонтда ва вири кIвалахар
2020- йисуз акьалтIарда.

ГьакIни гуьруьшдал рахай
ОНФ- дин векил А.Исмаило-
ва ва са жерге общественик-
ри,  чкадин агьалияр ва пата-
рай хквезвай мугьманар,  ту-
ристар патал  дуьзгуьн рехъ
чарасуз тирди лагьана.

ЖУВ яшамиш жезвай, ацукь-
из-къарагъзавай, ял язавай,
тlуьн-хъун ийидай чкайра къайда-
низам, михьивал, а чкайра ава-
данламишунин кlвалахар авун чи
гьар садан буржи я. Вучиз
лагьайтlа, сад лагьайди, мисал-
да лугьузвайвал, михьивал- сагъ-
ламвилин замин я.

Кьвед лагьайдини, бес жув
ацукьиз-къарагъзавай, жува
кьацlурай чкадин михьивал жува
тавурла, ваз ни ийида?

Чаз районда авай ял ядай
чкайрикай сад Приморскда авай
Каспи гьуьлуьн пляж я. Анал не-
инки са чи районэгьлияр, гьакl
вири республикадай, Россиядай
хтай мугьманарни ял ягъиз къвез-
ва.

Сифтени-сифте анал фейи-
бур анин михьивилиз, аваданла-
миш хьунин къайдадиз тамашза-
ва. Ахпа абуру аниз къимет гуз-
ва. Чаз чир хьун герек я, абуру
аниз гузвай къимет чазни талукь
тирди. Вучиз лагьайтlа, гьуьлуьн
къерехдин михьивал ва я чиркин-
вал чалай аслу жезва. Анал физ-
вайбурни гзафни-гзаф чун, рай-
онэгьлияр я. Четин кlвалах туш,
пляждал ял яна, тlуьн-хъун аву-
на хъфидайла, герек жув ацукь-
на-къарагъай чкадал са затlни
аламукь тийин. Идаз михьивал
авун лугьуда.

Амма гьайиф хьи, гзаф вахта-
ра акl туш. Са бязи инсанар чпин
хизанар, дустар галаз атана
пляждал, гьуьле сирнавар авуна,
тlуьнар-хъунар, ялар яна, чеб
ацукьай чкадал ичlи птулкаяр,
чпи тlуьр халидин чкалар ва маса
чиркинар туна къарагъна хъфиз-
ва. Ахьтинбурукай сада кьванни
фикирзавач, чеб хъфейла анал
масабурни къведайди. Бес абу-
руз ахьтин чка акурла хуш жеда-
ни?

Гьуьрметлу районэгьлияр!
чна квез эвер гузва. Ша, чна, чахъ
авай девлетрикай сад тир Самур-
дин гуьзел там, вири ял ягъиз
физвай Каспий гьуьлуьн къерех
михьидаказ хуьн. Ам чи гуьзгуь я.

               Р. МУРАДАЛИЕВ.

   Ам чи
гуьзгуь я

ПРЕЗИДЕНТДИН  ЧАРЧИН  ТЕРЕФ ХУЬЗВА

       УМУД  КУТАЗВА,
МУМКИНВИЛЕР АВАЗВА

АЛАЙ ВАХТУНДА рес-
публикадин вири шегьерра ва
районра Федеральный Собра-
ниедиз РФ-дин Президент
Владимир Путинан Чар
кIелунин, чирунин ва гьалунин
кIвалах еке интерес аваз кьиле
физва. Исятда чи уьлкведа авай
гьал къалурзавай тегьердиз ва
адан гележегдикай чIугвазвай
еке къайгъударвилиз фикир
гайила и Чар тарихдин метлеб
авай документ я. И документ-
да чи уьмуьрдин, экономика-
дин, яшайишдин, политикадин
гьич са хелни фикир таган тун-
вач. АПК, ЖКХ,
медицина, обра-
з о в а н и е
лагьайтIа, и хиле-
риз Милли про-
ектра къалурна-
вайвал кьетIен
фикир гузва. И карди гьар са
ватанэгьлидик гьахълу гьевес
ва такабурлувал кутазва.

Къуй и важиблу месэлайри-
кай чи карханайрин, образова-
ниединни медицинадин руко-
водителарни работникар раху-
рай. Амма заз, яргъал йисара
газетда кIвалахзавай работник
яз, жув авай хилекай куьрелди
рахаз кIанзава.

Президентди вичин Чарче
массовый информациядин та-
кьатрин гьакъиндайни куьрел-
ди лагьанва. Амма чун, СМИ-
дин векилар, а гафарин гъавур-
да гегьеншдиз гьатзава. Эгер
кьабулзавай гьар са документ,
кьиле физвай гьар са вакъиа
вахтунда, регьятдиз гъавурда
акьадайвал агьалийрал акакь-
ар тавуртIа, абур гьар са кас-
дин къанажагъдив дуьзвилел-
ди акакьдач. И карда газетдин
роль къимет гуз тежедай кьван
екеди я. Гьавиляй Президент-
ди вичин Чарче ачухдиз лугь-
узва хьи, государстводин вла-

стдин органра кIвалахзавай
ксари, иллаки регьбервал гу-
дай къуллугърал алай работ-
никрини массовый информа-
циядин такьатрин векилрихъ
галаз вахт-вахтунда гуьруьш-
миш хьуниз, кьиле физвай гьар
са вакъиадиз ачухдиз, гъавур-
да акьадайвал баянар гуниз,
материалрин ва пуларин такь-
атар вуч патал ва гьиниз
серфзаватIа, чи кIвалахра да-
вам жезвай кимивилер ва та-
тугайвилер куьхъ галаз алакъ-
алу ятIа, а кимивилер арадай
акъудун патал гьихьтин серен-

жемар кьабулзаватIа лугьуниз
мажбур я.

Хъсан жедай, эгер гьар са
руководителди и кар дериндай
аннамишзавайтIа. Гьайиф хьи,
гзаф дуьшуьшра икI жезвач.
Амма чун, газетдин журнали-
стар, чахъ авай мумкинвилериз
тамашна, район экономика-
динни яшайишдин рекьяй ви-
лик физвай гьал къалуриз,
хиве авай везиваяр кьилиз акъ-
удиз алахъзава.

Чарче лугьузва хьи, массо-
вый информациядин такьатриз
акъатзавай критикадин гьар са
макъала- ам гьар са дережадин
руководителдиз, ведомстводиз
талукь яз хьайитIани, фикир
тагана амукьун дуьз туш. Ан-
жах икI хьайила чавай халкь-
дихъ галаз дуьзгуьн алакъа
хуьз, инсанри властдиз ихти-
бар авунин дережа хкажиз
алакьда.

И жигьетдайни чавай чи
кIвалахдин тариф ийиз жедач.
Исятда критикадин материал,

са фельетон кхьиниз, жуваз ар-
тухан мидяй ксар хьунилай гъей-
ри, гьич са метлебни авач. Ком-
мунистрин девирда газетдиз акъ-
атай критикадин гьар са  макъа-
ла бюродин заседаниедал хки-
дай, ам анал гегьеншдиз гьална
къимет гудай, тахсир кар жаза-
ламишдай. Гьавиляй команди-
ровкадиз журналист фейила, ам
элкъвена хкведалди адахъ галаз
совхоздин директор, я тахьайтIа
маса жавабдар работник майи-
шатда къекъведай, адаз критика-
дин материал кхьинихъай кичIе
жедай. Гила… Им са чаз талукь

нукьсан туш, и гьал
виринра ава.

И мукьвара му-
ниципальный рай-
ондин администра-
цияда хьайи са сове-
щаниедал Фарид За-

гьидинович Агьмедова и Чарчи-
кай суьгьбет авунихъ галаз сад
хьиз, райондин вилик акъвазна-
вай везифайрикайни лагьана ва
райондин руководстводилай
аслу тушиз давам жезвай бязи
кимивилерални акъвазна. Идахъ
галаз сад хьиз, и чар дикъетдив
кIелай гьар са касди аннамишза-
ва хьи, чахъ шадвал ва дамах
ийидай кIвалахар гзаф ава, чахъ
хъувуна кIанзавай кIвалахарни
тIимил авач. И кар патал гьар са
касди вич авай кIвалахдин учас-
токда намуслувилелди, дурумлу-
вилелди ва кардин гъавурда аваз
зегьмет чIугуна кIанда. Чна, га-
зетдин журналистри, чи хиве
авай везифайрин важиблувал ва
жавабдарвал лап дериндай гьисс
ийизва. Абур галай-галайвал
кьилиз акъудиз чун чалишмиш-
ни жеда. Райондин руководство-
ди газетдин гьакъиндай
чIугвазвай къайгъударвилиз чи
коллективди кардалди жаваб
гуда.

               Р. МУРАДАЛИЕВ.

Об  отходах  производства  и  потребления
ПРОКУРАТУРА  РАЗЪЯСНЯЕТ

В ФЕДЕРАЛЬНЫЙ закон от
24.06.1998 № 89-ФЗ «Об отхо-
дах производства и потребле-
ния» действует в редакции от
25.12.2018.

В 2014 году в него внесены
значительные изменения, кото-
рые вступили в законную силу
в 2019 году. В частности введе-
ны такие понятия, как твердые
коммунальные отходы - отходы,
образующиеся в жилых поме-
щениях в процессе потребле-
ния физическими лицами, а так-
же товары, утратившие свои по-
требительские свойства в про-
цессе их использования физи-
ческими лицами в жилых поме-
щениях в целях удовлетворе-
ния личных и бытовых нужд.

К твердым коммунальным
отходам также относятся отхо-
ды, образующиеся в процессе
деятельности юридических
лиц, индивидуальных предпри-
нимателей и подобные по со-
ставу отходам, образующимся в
жилых помещениях в процессе
потребления физическими ли-
цами;

оператор по обращению с
твердыми коммунальными от-
ходами - индивидуальный пред-
приниматель или юридическое
лицо, осуществляющие дея-
тельность по сбору, транспор-
тированию, обработке, утилиза-
ции, обезвреживанию, захоро-
нению твердых коммунальных
отходов;

региональный оператор по
обращению с твердыми комму-
нальными отходами - оператор
по обращению с твердыми ком-
мунальными отходами - юриди-
ческое лицо, которое обязано
заключить договор на оказание
услуг по обращению с тверды-
ми коммунальными отходами с
собственником твердых комму-
нальных отходов, которые об-
разуются и места накопления
которых находятся в зоне дея-
тельности регионального опе-
ратора.

Законом предусмотрено, что
сбор, транспортирование, об-
работка, утилизация, обезвре-

живание, захоронение твердых
коммунальных отходов на тер-
ритории субъекта Российской
Федерации обеспечиваются од-
ним или несколькими региональ-
ными операторами в соответ-
ствии с региональной програм-
мой в области обращения с от-
ходами и территориальной схе-
мой обращения с отходами. На-
копление, сбор, транспортиро-
вание, обработка, утилизация,
обезвреживание, захоронение
твердых коммунальных отходов
осуществляются в соответствии
с правилами обращения с твер-
дыми коммунальными отходами,
утвержденными Правитель-
ством Российской Федерации.

Зона деятельности регио-
нального оператора представля-
ет собой территорию или часть
территории субъекта Российс-
кой Федерации, на которой ре-
гиональный оператор осуществ-
ляет деятельность на основании
соглашения, заключаемого с ор-
ганом исполнительной власти
субъекта Российской Федерации

Региональные операторы
заключают договоры на оказа-
ние услуг по обращению с твер-
дыми коммунальными отходами
с собственниками твердых ком-
мунальных отходов, если иное
не предусмотрено законода-
тельством Российской Федера-
ции. Договор на оказание услуг
по обращению с твердыми ком-
мунальными отходами является
публичным для регионального
оператора. Региональный опе-
ратор не вправе отказать в зак-
лючении договора на оказание
услуг по обращению с твердыми
коммунальными отходами соб-
ственнику твердых коммуналь-
ных отходов, которые образуют-
ся и места накопления которых
находятся в зоне его деятельно-
сти.

По договору на оказание ус-
луг по обращению с твердыми
коммунальными отходами ре-
гиональный оператор обязует-
ся принимать твердые комму-
нальные отходы в объеме и в
местах (на площадках) накоп-

ления, которые определены в
этом договоре, и обеспечи-
вать их транспортирование,
обработку, обезвреживание,
захоронение в соответствии с
законодательством Российс-
кой Федерации, а собствен-
ник твердых коммунальных
отходов обязуется оплачи-
вать услуги регионального
оператора по цене, опреде-
ленной в пределах утверж-
денного в установленном по-
рядке единого тарифа на ус-
лугу регионального операто-
ра.

Собс твен н ики  твердых
коммунальных отходов обяза-
ны заключить договор на ока-
зание услуг по обращению с
твердыми коммунальными от-
ходами с региональным опе-
ратором, в зоне деятельнос-
ти которого образуются твер-
дые коммунальные отходы и
находятся места их накопле-
ния.

В Пись ме  М ин природы
России от 29.11.2018 № 12-
50 /09882-ОГ такж е  дан ы
разъяснения положений ука-
занного закона о том, что соб-
ственник жилого дома или его
части обязан обеспечивать
обращение с твердыми ком-
мунальными отходами путем
заключения договора с реги-
ональным оператором по об-
ращению с твердыми комму-
нальными отходами.

Таким образом, обязан-
ность заключения договора с
региональным оператором по
обращен ию с  ТКО леж ит
только на собственниках по-
мещений в многоквартирных
домах и собственниках част-
ных домовладений, а также
на юридических лицах и инди-
видуальных предпринимате-
лях, осуществляющих свою
деятельность в помещениях
многоквартирных домов и ча-
стных домовладений.

                   Т. ЭМИРАЛИЕВ,
         помощник прокурора
    района, юрист 2 класса.

ТIАЛ  АЛАЙ  МЕСЭЛА

ИЧКИДИ  КВЕЛ  ГЪИЗВА?
МЕДИЦИНАДИН илимди

тестикьарзавайвал, гзаф ички
ишлемишзавайдан уьмуьр юкь-
ван гьисабдалди 16-18 йисан
куьруь жезва. Идан асул себеб-
рикай сад ичкиди инсандин кар
алай оргариз чlурукlа таъсир
авун, гележегда абуру адетдин
къайдада кlвалах тавун я.

Ички ишлемишунин чlуру хе-
сетрикай сад сагъламвилиз  пис
зиян гузвайди, хизандин суьрсет-
дикай атlузвайди кьатlун тавун я.

Ички иллаки рикl патал зегь-
ер тирди чир хьана кlанда. Ин-
сандин бедендин кар алай маса
органрани ада зиянлу дегишви-
лер твазва. Кьилди къачуртlа, ра-
тар, чlулав лекьин тухул, гьакl
маса системаярни харапlзава.
Адет яз рикlин тlалар ички ишле-
мишай пакад йикъалай башла-
мишзава. Тlалар сятералди, сут-
кайралди давам хьун мумкин я.
Кефсузда вичиз михьи гьава бес
тежезвайди гьиссда, гъилер-
кlвачер къанва лугьуз шикаят ий-

ида. Рикlи тади кваз кlвалахда.
Виридалайни хаталуди ички иви-
дин клеткайри чlугвазва, гьа са
вахтунда беденда гьатзава. Иви-
дик квай зарарлу шейэр чlулав
лекьини михьи ийизва. Амма
ивидик ички гзаф акатайла абур
михьи авун патал лекьинин тlем
акакьзавач. Нетижада ивидихъ
галаз зиянлу шейэр мефтlедик
акахьзава ва ам зегьерламишза-
ва. Инсандин кьил тlа, беден га-
цум жезва. Медицинадин илим-
ди тестикьарзавайвал, ихьтин
гьалара инсанди 30-40 грамм
ички ишлемишайтlани адан кьил
терездикай хкатзава, кьатlун, зи-
гьин агъуз аватзава, зегьметдин
бегьерлувал кlватlзава.

Инсандин чандиз неинки
эрекьдикай, гьакl чехирдикай-
ни, пиводикайни зиян ава. Абу-
руни инсандин кар алай орга-
нар тир рикl, дуркlунар, чlулав
лекь, жигерар харапlзава. Бе-
дендик аялд квай дишегьлиди
ички ишлемишун иллаки хата-

лу я. Ичкидал рикl алай дишегь-
лийри, адет яз, нубут аялар хаз-
ва.

Ичкиди неинки а вич, хизан
патал, общество, уьлкве патални
хаталу я. Анжах ички себеб яз хи-
занар чкlай, мусибатдин крар
арадал атай дуьшуьшар сан-гьи-
саб авачир кьван ава. Адет яз хи-
занда шадвилер къейддайла, ду-
стариз кlвализ эверайла, мугь-
манда авайла тlимил ичкидин
дад аквазва. Къвез-къвез бока-
лар артухарзава, хаталу шейи-
нин дадуна гьатзава. Икl пиянис-
кавилиз кьил язава.

СССР-дин нарком хьайи Н.
Семащкоди лагьанай: «Лугьуз
жеда хьи, гъуьлери гьикьван
эрекь хъванатlа, абурун папари-
ни аялри гьакьван накъвар ава-
дарна».

Эхь, ички сагъламвал, хизан
патал хажалат, бедбахтвал я.
Хъвазвай бубади секин кlвале
мукьвал-мукьвал къал акъудда,
хизандин бюджетдин диб хкудда,
хизан чукlурда.

             Р. ШИХРАГЬИМОВ,
              ЦРБ-дин нарколог.

ДУХТУРДИ  СУЬГЬБЕТЗАВА

ТУБЕРКУЛЕЗТУБЕРКУЛЕЗ ВУЧ ЗАТI Я?
ТУБЕРКУЛЕЗ (чахутка) тубер-

кулездин микробактерийри ара-
дал гъизвай инфекциядин уьзуьр
я. Туберкулез гзафни-гзаф жигер-
рихъ галукьзава. Амма ада маса
органарни харапlзава. И уьзуьр-
дикай заминламишнавай са кас-
ни авач.

ТУБЕРКУЛЕЗ АКАТУНИЗ
  КУЬ КУЬМЕК ГУЗВА?
БЕС ТУШИР ва чlуру тlуьнри.

Яшайишдин пис шартlари. Нерви-
яр къарсурдай гьалари. СПИД-ди,
пиянискавили, наркоманияди,
токсиманияди, Хронический
уьзуьрри /жигеррин, шекердин
диабет, язваяр/.

 ТУБЕРКУЛЕЗ САДАКАЙ-
САДАК ГЬИКI АКАТЗАВА?
ГЗАФНИ-ГЗАФ жигеррин ту-

беркулез квайбур инфекциядин
чешме жезва. Уьгьуь ягъайла,
илирзайла, рахадайла туберку-
лездик азарлуда азар туьретмиш-
дай микробактерияр галай
цуькlуьндин стlалар чукlурзава.
Туберкулездин микробактерияр

гьалай гьавадин нефес къачурла
азар акатда.

  ТУБЕРКУЛЕЗ АКАТУНИН
ВИЛИК ПАД ГЬИКI КЬАДА?
ЖУВАН гьалдал гуьзчивал

твах. Уьгьуь язавай кас туберку-
лез квайди хьун мумкин я. Гьави-
ляй ам тади гьалда духтурдин па-
тав ракъура. Руквади кьунвай,
гьава дегиш тийизвай кlвалери ту-
беркулездин бактерияр чукlуниз
куьмек гузва. Уьзуьрдин вилик
пад кьун кlвалер мукьвал-мукьвал
михьна, анра гьава дегишарна
кlанда.

    ТУБЕРКУЛЕЗ ГЬИКI
        МАЛУМ ЖЕЗВА?
ТУБЕРКУЛЕЗДИН кьилин

лишанар: пуд гьафтеда ва ада-
лай гзаф вахтуна уьгьуь ягъун.
Бедендин заланвал квахьун.
Бедендал ара-ара ифинар акь-
алтун. Гьекь хьун, зайиф хьун,
иштягь квахьун, балгъан иви
галаз атун.

Эгер куьне и лишанар квайди
кьатlайтlа, тадиз куь участковый
духтурдин патав алад, ада чара-
суз тир ахтармишунар тайинарда.

              ТУБЕРКУЛЕЗ
        ГЬИКI САГЪАРДА?
ТУБЕРКУЛЕЗ сагъариз жедай

уьзуьр я. И кар патал чарасуз я:
духтурдин гуьзчивилик кваз сагъ-
арунин вири курс кьиле тухун. Ту-
беркулез сагъарун ругуд ва ада-
лайни гзаф варцара давам хьун
герек я. Духтурди тайинарнавай
туберкулездиз акси вири дарма-
нар ишлемишун ва сагъар хъийи-
дайла перерыв тавун. Вири крар
духтурди лагьайвал авун, вучиз
лагьайтlа сагъар хъувунин агалкь-
ун гьа и кардилай аслу я.

Сагъар  хъийидайла переры-
вар авуни туберкулездин дарман-
риз дурум гудай жуьре арадал
атуниз рехъ ачухда. И жуьре сагъ-
ар хъувун гзаф четин я, бязи дуь-
шуьшра мумкин туш.

             Жасмина АЛИЛОВА,
                    ЦРБ-дин духтур.

ДИН ва ИНСАН
 КИЦIЕРСА СЕФЕРДА Мукьвал

РагъэкIидай патаз дяведиз
фенвай монголрин кьушундин
командующий тир Хулагу хан-
дин рушаз ва Чингиз хандин
хтулдиз са итимдал кIватI
хьанвай инсанар акуна.

Ада а касдин патахъай жу-
зуна. Ам мусурманрин са алим
тирди чир хьайила, ам вичин
патав гъун буйругъна.

Ам гъайила, ада хабар кьу-
на:

-Куьн Аллагьдихъ инанмиш
я кьван?

-Дуьз я,- жаваб гана мусур-
ман алимди.

-Куьне тестикьарзава

кьван, Аллагьди Вичиз
кIандайдаз куьмек гудайди?

-Дуьз я.
-Аллагьди чаз куьн винел

гъалибвал гана кьван?
-Дуьз я.
-Бес и карди къалурзавач-

ни кьван Аллагьдиз квелай чун
пара кIанзавайди?

-Ваъ,- жаваб гана ада.
Ахпа ада вичи суал гана:
-Хиперин суьруьдихъ галаз

са шумуд кицI акъудзавачни
мегер?

-Дуьз я,- жаваб гана руша.

-Чубанди вуч ийизва вичиз
яб тагуз хипер гьар патахъ
катдайла?

-Ада абурал кицIер ракъ-
урзава, хипер вичин патав
хкидайвал,- жаваб гана руша.

-Гьикьван вахтунда
кицIери хиперихъ галтугза-
ва?

-Абур чкIанвай кьван.
-Ингье куьн, монголар- Ал-

лагьдин кицIер я Адан чилел
алай ва та чун Аллагьдин
диндихъай къерехдиз къакъ-
атнамай кьван, Адаз яб тагуз-
май кьван ва сад-садавай
къакъатнамай кьван, куьне
чахъ галтугда, та чун Адан
патав хкведалди ва санал
кIватI хъижедалди.

     «Ас-салам»  газетдай.

Гьар са квадратда ганвай пуд гьарфуникай гьар сада
      пуд гьарф авай кьуд гаф туькlуьрна кхьихь.

КЪЕЦЕПАТАН уьлквей-
рин бязи газетри къейдзавай-
вал, Россияда гьич 50 йисни
тахьанмаз рекьизвай кьван
итимрин кьадар вири дуьнь-
яда вичиз тешпигь авачир
хьтинди я. Себеб?  Пlапlрус
чlугун, ички гзаф хъун,
акьалтlай усал тlуьн, эхирим-
жи йисара хьайи кьван къар-
сатмишдай дегишвилерни
зегьле ракъурдай хьтин
стресс, къайгъусузвал, гье-
вессузвал.

Икl, хъвазвай спирт квай
шейэрал гьалтайла (гьар са
нефесдин кьилиз), Россияди
дуьньяда сад лагьай чка кьаз-
ва. Здравоохранениедин
вири дуьньядин организаци-
яди эцигнавай хаталу дере-
жадилайни саки кьве сефер-
да гзаф я.

РФ-да итимар тахминан
59 йисуз, дишегьлиярни 73
йисуз яшамиш  жезвалда.
Икьван еке тафават (14йис)
мад гьич са уьлкведани ма-
лум туш. Европадин, Азиядин
ва Америкадин уьлквейрив
гекъигайла (Афгъанистанни,
Комбоджа квачиз).

 ИЧКИНИ ПIАПIРУС
 ДУСТАР ХЬАЙИЛА

               РЕСПУБЛИКА  ДАГЕСТАН МУНИЦИПАЛЬНОЕ  ОБРАЗОВАНИЕ
                                              «МАГАРАМКЕНТСКИЙ  РАЙОН»
                      СОБРАНИЕ  ДЕПУТАТОВ МУНИЦИПАЛЬНОГО РАЙОНА
                                                               РЕШЕНИЕ
                           09.07.2019                   № 195 -VIсд                      с.Магарамкент.
          О внесении изменений и дополнений в Устав  муниципального района
                                                    «Магарамкентский район»
С целью приведения Устава муниципального

района «Магарамкентский район» в соответствие
с законодательством Российской Федерации и Рес-
публики Дагестан Собрание депутатов муниципаль-
ного района

РЕШИЛО:
I. Внести в Устав муниципального района «Ма-

гарамкентский район» следующие изменения и до-
полнения:

1. в части 1 статьи 6:
а) в пункте 5  после слов «за сохранностью

автомобильных дорог местного значения вне гра-
ниц населенных пунктов в границах муниципаль-
ного района,» дополнить словами «организация до-
рожного движения»;

б) в пункте 8 после слова «прав» дополнить
словами «коренных малочисленных народов и дру-
гих»;

в) пункт 16  изложить в следующей редакции:
«16) участие в организации деятельности по

накоплению (в том числе раздельному накопле-
нию), сбору, транспортированию, обработке, ути-
лизации, обезвреживанию, захоронению твердых
коммунальных отходов на территории  муниципаль-
ного района;»;

2. в пункте 2 части 6 статьи 26 слова "садо-
водческого, огороднического, дачного потребитель-
ских кооперативов," исключить;

3. в пункте 1 части 4 статьи 28 слова "садовод-
ческого, огороднического, дачного потребительских ко-
оперативов," исключить;

II. Главе муниципального района в порядке, уста-
новленном Федеральным законом от 21.07.2005г.
№97-ФЗ «О государственной регистрации уставов му-
ниципальных образований», представить настоящее
Решение «О внесении изменений и дополнений в Ус-
тав муниципального района «Магарамкентский рай-
он» на государственную регистрацию в Управление
Министерства юстиции Российской Федерации по
Республике Дагестан.

III. Главе муниципального района опубликовать
Решение «О внесении изменений и дополнений в Ус-
тав муниципального района «Магарамкентский рай-
он» в течение семи дней со дня его поступления из
Управления Министерства юстиции Российской Фе-
дерации по Республике Дагестан после его государ-
ственной регистрации.

IV. Настоящее решение вступает в силу со дня его
официального опубликования, произведенного после
его государственной регистрации.

                   Председатель Собрания депутатов
                                       муниципального района
                                                          Н.А.Алияров.
                Врио главы муниципального района
                                                    Г.Ж.Мурадалиев.

ВАХТУНДА дигмиш хьан-
вай дуьз хали диетадин про-
дукт я. Адак сагъламвилиз
акси затIни квач. Халидик
80% яд, фруктоза, микроэле-
ментар ва набататрин клет-
каяр ква. Фруктозадин 30-40
грамм инсандин беденди ин-
сулин пуч тавуна кьабулзава.

Гьакl халидик инсандиз
чарасуз магний ква. Беден-
дик бес кьадар магний тахь-
айла ивидин давление хкаж
хьунал гъизва. Туькьуьл алу-
дун холестерин явашарун,
дуркIунра къванер тахьун,
нервияр секинарун ва рата-
рин кIвалах къайдадик кутун
патал магний чарасуз я. 100

Халидикай авай хийир

грамм халидик 224 мг. магний
ква. Суткада инсандихъ исте-
мишзавай кьадар магний ага-
кьун патал 150 гр. хали тIуьна
кIанзава.

Базардилай хали къачудай-
ла квез фикир гун чарасуз я?
Халияр сентябрдин сифте
кьиляй къачуна кIанда. Гьа

вахтунда селитра галачир Ас-
трахандин дигмиш хьанвай ха-
лис халияр жеда. Маса гузвай
касдивай санэпиднадзордин
документар истемиша. Куьне
пул квехъ гузватIа чир хьун ла-
зим я. Къачузвай хали жува
хкяна кIанда. Халидин къен
хъипи ва шутIум хьанвайди
хьана кIандач. Эгер тум галуд-
навайди ятIа, квекай са вуч
ятIани чуьнуьхзава. Эгер хали-
дин юкьвал бицIи тIвех алаз
ктIанвай чка алатIа, ам шприц-
далди халидин къенез селитра
ягъунин лишан я. Хали недал-
ди хъсандиз чуьхуьх, эгер хали
цин винел кьуртIа ам дигмиш
хьанвайдал са шакни алач.
Дигмиш тахьанвай хали цин
кIаниз яда.

Нурудин   НАСРУЛЛАЕВ

Жители Магарамкентского района имеют
возможность участвовать в независимой оценке
качества условий оказания услуг учреждениями
культуры и образования.

В связи с этим на сайте администрации МР

Информационные сообщения о проведении независимой оценки
  в отношении учреждений культуры и образования в 2019 году

«Магарамкентский район» www.adminmr.ru в раз-
деле  «Независимая оценка» размещены анкеты.

В 2019 году независимой оценке подлежат сле-
дующие  учреждения культуры и образования:

- Дуьз   ихтилат  ян,  дишегьлияр   яргъалди
яшамиш   жезва   итимрилай?

-Вири  ваъ,  итимар   амачирбур-  эхь.

                         *     *     *
Яшлу Ибрам  халу  икрягь хьанвай  вичин  кьуь-

зуьвиликай: кьиликайни,  рикlикай, са  затlни  рикlел
аламукьзавач: гьиниз  фенай,  вуч  герекдай…

-Чан  къунши-и, им  хийир  дуьа хьуй,-  лугьузва
ада  жегьил  къуншидиз,-  яллагь  вун  гьич  кьуьзуь
тахьуй!

-Вуч-ву-уч?  Ал-ла, им  вуч  агь я!  Я,..  ваз  зун
жегьилзамаз  кьена  кlанзаван ?!

                                *     *     *
Базардал атанва жегьил  итим. Ада  хкяна   ба-

гьа  костюм   алукlна:
-Им  дар  жеда!-  лагьана.
-Валлагь,  чан стха,  хъсан  ацукьнава  къуьне-

рал,  кlусни  дар  туш,-  лугьузва   дезгедихъ  галай
дишегьлиди.

-Жеда, хала, им  дар  жеда  заз! Зун  къуллугъ-
дал  хьанвайди  я, яцlу  жедайди  я,  гьакь   хъийидач
ида  зун!

Са тIимил хъвер кваз


